
RETNINGSLINER FOR KULTURUTVIKLINGSMIDLAR 

Føremål

Målet med kulturutvikingsmidlane er at fylkeskommunen saman med lokale, andre regionale, statlege og/eller private aktørar, skal vere med å realisere nyskapande og dristige kultursatsingar i Sogn og Fjordane. 

Midlane skal nyttast til satsingar som korresponderer med fylkesplanen sine program og kulturstrategien sine satsingsområde. Utviklingstiltaket må halde eit høgt kvalitativt nivå for å få tilskot.
Innhald

Kulturutviklingsmidlane skal primært nyttast til nye tiltak og berre unntaksvis til eksisterande satsingar. Tiltak kan støttast i inntil 3 år. 

Fylkeskommunen yter ikkje tilskot utover 1/3 av samla kostnad, og tiltaka må vere fullfinansierte. Søknaden må innehalde detaljert finansieringsplan der faktorar som storleik på eigenkapital, tilskot frå lokale, regional og evt nasjonale bidragsytarar m.v. er synleggjort. Det vert lagt vekt på at tiltak som får tilskot har ei kommunal/lokal forankring.

Søknad og handsaming

Søknad skal sendast på eige søknadsskjema til fylkeskommunen innan 15. januar, som vurderer og prioriterer søknadane før dei vert handsama av Hovudutval for kultur. Søkjarane vert orienterte om vedtaket innan 1. april.

Tilskot skal nyttast det året det er gjeve tilsegn for. Tilsegnsbrev om stønad skal innehalde vilkår for tiltaket. Dersom tiltaket vert rimelegare enn føresett, eller dersom tiltaket av ein eller annan grunn får endra økonomiske føresetnader undervegs, kan tilskotet verte avkorta. Rapport for bruken av midlane må vere innsendt før utbetaling kan skje. Rapporteringsfrist er 1. november. Ved tilskot på kr 100 000 eller meir skal det leverast revidert rekneskapsrapport. 

Søkjar vert oppmoda om å opplyse i skriv, annonser m.v. at fylkeskommunen støttar tiltaket. Det er vidare sett vilkår om at arrangørar som mottek økonomisk støtte aksepterer følgjekortordninga.

Vedtaket kan klagast på etter Forvaltningslova kap. VI. http://www.lovdata.no/all/tl-19670210-000-006.html

